
میراڈن پیچے (MERADIN PEACHEY)، ڈائریکٹر آف پبلک ہیلتھ، کی طرف سے ایک فوری پیغام:
برائے مہربانی اپنے علاقہ میں وائرس کے پھیلاؤ کے روکنے میں مدد دینے کے لیے Covid-19 کی ایک اضافی جانچ کرائیں
 
عزیز باشندہ 
 
میں Covid-19 کے کیسیز کے اضافی 'لہر' کی جانچ کے ایک پروگرام میں حصہ لینے کے لیے آپ کو تاکید کرنے کی غرض سے لکھ رہی ہوں جو آپ کے علاقہ میں ریڈنگ برو کونسل اور نیشنل ہیلتھ سروس ٹیسٹ اینڈ ٹریس (NHS Test and Trace) کے ذریعہ چلایا جا رہا ہے۔
 
ریڈنگ میں Covid-19 کے کیسیز کی تعداد تیزی سے بڑھ رہی ہے۔ ریڈنگ میں 100,000 لوگوں میں تقریبا 100 کیسیز پائے جاتے ہیں؛ 37% کیسیز اس نئے 'ڈیلٹا' (‘Delta’) ویریئنٹ کے ہیں جس کی شناخت پہلی بار ہندوستان میں کی گئی ہے، جو اور زیادہ آسانی سے لوگوں سے لوگوں تک پھیلتا ہے۔ ہسپتال میں داخلے بڑھ رہے ہیں، تاہم وہ سابقہ مدتوں سے کم ہیں، اور ہم ایک بار پھر انفیکشن کی ان سطحوں کی طرف بڑھ رہے ہیں جہاں ہم گزشتہ موسم خزاں کے دوران دوسرے لاک ڈاؤن میں تھے۔  
اسی لیے ہم 12 سال سے زیادہ عمر کے ہر ایسے شخص کو پیر 7 جون اور اتوار 20 جون کے درمیان ایک اضافی پالی میریس چین ریکشن (PCR) جانچ کرانے کی تاکید کر رہے ہیں جو پوسٹ کوڈ کے علاقے RG1 3**، RG1 5**، 
RG1 6**، یا RG1 7** میں رہتے، کام کرتے یا پڑھائی کرتے ہیں۔
 
یہ ضروری ہے کہ لوگ اس جانچ کے لیے آگے آئیں تاکہ ہم زیادہ سے زیادہ کیسیز کو معلوم کر سکیں اور انہیں علیحدہ کر سکیں، اور اس طرح ریڈنگ میں ویریئنٹ کی منتقلی کو روک سکیں۔ اگر آپ کے اندر علامات نہیں بھی پائی جاتی ہیں، اگر آپ ویکسین بھی لے چکے ہیں اور اگر آپ ریگولر لیٹرل فلو ٹیسٹس (LFTs) یا 'ریپڈ ٹیسٹس' بھی کرا رہے ہیں تب بھی آپ کی جانچ کی جانی چاہیے۔ 
جانچ کرانا
آپ کسی ٹیسٹ سائٹ پر آکر جانچ کرا سکتے ہیں، آپ کو اپائنٹمنٹ لینے کی ضرورت نہیں ہے: 

· Reading Town Hall, Blagrave Street RG1 1QH، 07:00-20:00 پیر-جمعہ اور 12:00-20:00 بروز ہفتہ کھلا ہوتا ہے، پیدل تشریف لائیں۔
· Prospect Park, Liebenrood Road RG30 2ND، 14.00-20.00 پیر-اتوار کھلا ہوتا ہے، پیدل تشریف لائیں۔
· Reading University, London Road RG1 5AQ، 14.00-20.00 پیر-اتوار کھلا ہوتا ہے، پیدل تشریف لائیں۔
· Reading University Car Park 7, Reading University RG6 6DR، 12.00-18.00 پیر-اتوار کھلا ہوتا ہے، گاڑی سے یا پیدل تشریف لائیں۔
مزید ٹیسٹ سائٹ اور کھلنے کے اوقات ہماری ویب سائٹ پر موجود ہیں www.reading.gov.uk/testnow 

آپ www.gov.uk/get-coronavirus-test یا 119 پر کال کرتے ہوئے آن لائن بھی جانچ کا آرڈر دے سکتے ہیں۔ 
آپ کی جانچ کے بعد 
 
اگر آپ کی جانچ پازیٹیو ہے تو ضروری ہے کہ آپ اپنے گھرانے کے ساتھ فوری طور پر خود کو علیحدہ کر لیں۔ آپ کو NHS کنٹیکٹ ٹریسرز کے ساتھ اس وقت شامل ہونا چاہیے جب وہ کال کریں۔ کنٹیکٹ ٹریسرز آپ سے کوئی رقم یا بینک کی تفصیلات کبھی نہیں طلب کریں گے۔ آپ معلوم کر سکتے ہیں کہ آیا آپ خود کو علیحدہ کرنے سے متعلق معاونتی ادائیگی کے اہل ہیں یا One Reading Community Hub کے واسطہ سے خود کو علیحدہ کرنے کے لیے مدد پا سکتے ہیں۔ تفصیلات کے لیے www.reading.gov.uk/coronavirus-covid-19 پر جائیں۔ 
 
ویریئنٹ کے جتنے زیادہ کیسیز ہم پائیں گے، ہمارے لیے اسے روکنے کا امکان اتنا ہی زیادہ ہوگا۔ برائے مہربانی ریڈنگ کے لیے صحیح اقدام کریں اور اپنے آپ کو اور اپنے عزیزوں کو محفوظ رکھنے کے لیے جانچ کرائیں۔ مزید معلومات کے لیے دیکھیں www.reading.gov.uk/testnow 
 
آپ کی مخلص

میراڈن پیچے
ڈائریکٹر آف پبلک ہیلتھ برائے برکشائر ویسٹ

